
KERBELA - KRITICKI OSVRT

Sazetak

Mirovni sporazum izmedu h. Hasana i h. Muavije donio je mir
mladoj islamskoj drzavi. Shodno njemu, viast je nakon h. Muavije
trebala pripasti h. Hasanu, a h. Muavija nije mogao imenovati
zapovjednika vjernika poslije sebe. Medutim, h. Muavija nije to
ispostovao, ve¢ je uveo nasljednu monarhiju i svoga sina Jezida
imenovao za prestolonasljednika. H. Husejn ga nije mogao priznati
za novog halifu, jer bi to bilo krsenje postignutog mirovnog
sporazuma. Kufljani su ponudili h. Husejnu da njega priznaju za
halifu. Medutim, oni su ga izdali i prepustili Jezidovoj vojsci, koja je
izvrSila masakr nad casnom porodicom (Ehlul-bejt) Allahova
Poslanika (s), na Kerbeli. S druge strane, Allahov Poslanik (s) jasno
je navijestio uspostavljanje monarhija nakon perioda pravednih
halifa, kao i samu pogibiju h. Husejna. Taj dogadaj na Kerbeli
potvrda je vrijednosti Dana ASure, kojeg je obiljezavao Allahov
Poslanik (s) zbog njegove posebne odabranosti. H. Husejn je u ovom
odabranom danu odlikovan odabranom smrcu, tj. pogibijom na
Allahovom putu (Sehadet). Islamski ucenjaci, poput Es-Sujutija i Ibn
Tejmijje, smatraju potpuno opravdanim proklinjanje Jezida zbog
ubistva h. Husejna, masakra nad Ehli-bejtom, te skrnavljenja Medine
i Mekke.

Kljucéne rijeci: Kerbela, izvori, ASura, Kerbela, proklinjanje

Uvod

Imajudi u vidu ¢injenice o medusobnom uvazavanju ashaba i
Ehli-bejta (Valjevac, 2014: 55-86), moglo bi se postaviti logi¢no
pitanje (iako u tome nije uéestvovao niti jedan ashab): Kako je
moglo doé¢i do pogibije hazreti Husejna i strasnog pokolja nad

Ehli-bejtom na Kerbeli, od strane muslimana iz prvih generacija? U
tom pokolju ubijeno je, prema sunijskim i $iijskim izvorima,
najmanje 17 blizih rodaka i potomaka Allahovog Poslanika,
sallallahu alejhi ve alihi ve selleme, a u dogadajima neposredno
vezanim za Kerbelu, prije i poslije bitke, taj broj ¢e biti skoro
trideset.'

Odgovor na gornje pitanje nije ni malo lahak, niti
jednostavan. No, smatramo da se jedno tako vazno pitanje ne smije
zaobi¢i u kontekstu govora o Ehli-bejtu. Stoga ¢emo, u granicama
nasih moguénosti i dostupnih nam izvora, ni najmanje ne braneci
one koji su to pocinili, kao ni njihove nalogodavce, pokusati
pronadi prihvatljivo objaSnjenje, jer smatramo da ni jedan pravi
musliman i muslimanka nisu ravnodu$ni naspram tog gnusnog
djela, cije izvrSioce i samog nalogodavca, tj. Jezida, ugledni
islamski u¢enjaci, poput Es-Sujutija, Ibn Tejmijje i drugih, ne samo
da osuduju ve¢ smatraju dopustenim i njegovo proklinjanje.

Abdullah ibn Omer, radijallahu anhuma, kaze kako je vidio
Allahovog Poslanika, sallallahu alejhi ve alihi ve selleme, kako
tavafi oko Ka'be i govori:

"Kako si lijepa, i kako je lijep tvoj miris! Kako si
velicanstvena, i kako je velicanstvena tvoja svetost! Tako mi Onoga
u Cijoj je ruci Muhammedova dusa, cast vjernika, njegov imetak,
njegova krv i da samo o njemu mislimo dobro, uistinu je kod Allaha
vece i svetije!" (El-Kazvini, 2/1927)

A, Sta je tek sa porodicom Allahovog Poslanika, sallallahu
alejhi ve alihi ve selleme, od koje je Allah Uzviseni otklonio
grijehe 1 njenu Cistotu upotpunio, porodicom kojom nas je zaduzio
Allah Uzviseni 1 Njegov Poslanik, sallallahu alejhi ve alihi ve
selleme?! Stoga, Kerbelu ne treba presucivati iz bojazni da ¢e nas
neko optuziti da inkliniramo Siizmu, kao ni to da je, nakon Kerbele,
po Jezidovoj naredbi, napadnuta Medina i u njoj ubijen veliki broj
ashaba, a zatim i Mekka, gdje je zapaljenja i sama Ka'ba. (Es-
Sujuti, 194-195; Omerbasi¢, 1996: 34-35)

' Vidjeti bilo koji historijski izvor koji govori o Kerbeli.

Historijski kontekst

Nakon $to ashab hazreti Muavija, voden svojim idztihadom,
dize pobunu protiv legalnog halife, hazreti Alije, zatim kr$i mirovni
ugovor koji je potpisao sa hazreti Hasanom, te dokida izborni
hilafet i ustanovljava nasljednu monarhiju, javljaju se prve podjele
u islamskoj drzavi i nastaju prve politicke frakcije medu
muslimanima. Od vremena njegove vladavine i1 tih nemilih
dogadaja, pojedini muslimani idu u dvije krajnosti. Jedni javno
vrijedaju hazreti Aliju, istaknutog c¢lana Ehli-bejta, a drugi
omalovazavaju ashabe i njihovu podrsku i pomo¢ Allahovom
Poslaniku, sallallahu alejhi ve alihi ve selleme.

Svijetli su primjeri Omera ibn Abdul-Aziza, koji je dokinuo
praksu vrijedanja hazreti Alije na hutbama petkom,” kao i primjeri
¢lanova Ehli-bejta koji su pohvalno govorili o ashabima i1 osudivali
one koji su ih vrijedali. Medutim, veliki dio tih podjela prisutan je 1
danas. Na veliku zalost, nasi neprijatelji to, itekako, koriste. To ¢e,
Allah najbolje zna, potrajati do dolazaka Mehdije iz Ehli-bejta, te
Isaa, alejhis-selam, koji ¢e ujediniti sve muslimane, dokinuti sve
pravne 1 ideoloSke mezhebe, te uspostaviti Cisti put 1 pravac
Allahovog Poslanika, Muhammeda, sallallahu alejhi ve alihi ve
selleme. (Arebi, 3/327)

Po jednoj tacki mirovnog ugovora izmedu hazreti Hasana i
hazreti Muavije, vlast nakon hazreti Muavije trebala je pripasti
hazreti Hasanu. (Es-Sujuti, 2003: 317) O tome istaknuti
muslimanski biograf, historicar i hafiz hadisa imam Ez-Zehebi, u
svom poznatom enciklopedijskom djelu Sijeru e'alamin-nubela’,
kaze: "oan e BILL Jgad 4 das of e Lylae w4y — I dao je prisegu Muaviji
pod uslovom da mu garantuje za hilafet poslije njega." (Ez-Zehebi,
1991: 1/90)

A, "Prema nekim podacima", kako istice Sevko Omerbasic,
"prije nego je Hasan ibni Ali umro od posljedica trovanja,’ on je na

> Omer ibn Abdul-'Aziz je dokinuo decenijsku praksu vrijedanja hazreti Alije sa
minbera petkom, a uveo je ucenje 90. ajeta sure en-Nakl. Ta tradicija sacuvana je
do danasnjih dana, a to je poznati ajet kojeg svakog petka slusamo sa minbera:
"oySi 100 Sl Sy Sy sesdl e iy ol o o5 oyl Jialy b & & — Allah
zahtijeva da se svacije pravo postuje, dobro ¢ini, i da se bliznjima udjeljuje, i
razvrat i sve Sto je odvratno i nasilje zabranjuje; da pouku primite, On vas
savjetuje." (Es-Sujuti, 226; Omerbasi¢, 1996: 51-52)

3 Sevko Omerbasi¢, u vezi sa smréu hazreti Hasana, pozivajuéi se na historicare,
El-Vakidija i EI-Mes'udija, naglasava slijedec¢e: "Vecina povjesnicara misli da je

samrtnickoj postelji sva svoja prava glede vlasti prenio na svog
mladeg brata Husejna". (Omerbasi¢, 1996: 29)

Za ovu bitnu historijsku ¢injenicu, koja ima jako znacajne
konsekvence, naravno, ukoliko je ta¢na, autor ne navodi odakle je
preuzeo podatke. Na osnovu nje, po oporuci svoga brata, hazreti
Husejn se, nakon smrti hazreti Muavije, mogao smatrati legalnim
halifom, jer je, kako smo vidjeli, po mirovnom ugovoru vlast,
nakon hazreti Muavije, trebala izravno pripasti hazreti Hasanu, a on
ju je prepustio svome bratu. No, s obzirom da Omerba$i¢ nije
naveo izvor za tako vaznu ¢injenicu, njena autenti¢nost je upitna, te
kao takva ne moze biti relevantna.

Po jednoj drugoj tacki mirovnog ugovora, hazreti Muavija
nije mogao odrediti i postaviti zapovjednika vjernika poslije sebe,
jer je jasno kazano: "Da Muavija ibn Ebi Sufjan nema pravo da
ikoga imenuje poslije sebe, te da ¢e nakon njega biti postovan
princip Sure."”* Hazreti Muavija, kao §to je opéepoznato, nije nista
od toga isposStovao. Hazreti Husejn nije mogao priznati Jezida za
novog halifu, jer bi to znacilo davanje legaliteta neCemu $§to
predstavlja otvoreno krSenje mirovnog sporazuma izmedu
njegovog brata, hazreti Hasana i hazreti Muavije. To nije u¢inio ni
Abdullah ibn Zubejr. Tada su Kufljani ponudili hazreti Husejnu da
njemu priznaju pravo na hilafet, jer ni oni nisu Zeljeli priznati to
pravo Jezidu nakon S$to ga je njegov otac postavio za svoga
prestolonasljednika. Medutim, kao §to je poznato, Kufljani su izdali
hazreti Husejna i prepustili ga Jezidovoj vojsci. Nazalost, veoma

Hasan otrovan... Veéina njih drzi da je trovanje Hasana bila Muavijina zavjera."
(Omerbasi¢, 1996: 24). Medutim, prema navodima imama Es-Sujutije, iza
hazreti Hasanove smrti trovanjem stoji hazreti Muavijin sin, Jezid. Imam
Es-Sujuti kaze: "Hasan — neka ga obujmi Allahovo zadovoljstvo! — otrovan je u
Medini: otrovala ga je njegova zena Dz'ada bint El-Es§'a b. Kajs, na nagovor
Jezida, sina Muavijinog, koji joj je obeéao da ¢e je on oZeniti, pa je tako
postupila po njegovom nagovoru. Kad je Hasan umro, ona je Jezidu poslala
poruku trazeci od njega da ispuni obecanje koje joj je dao. On joj je, medutim,
odgovorio: 'Mi te nismo Zeljeli ni za Hasana, pa kako da te zelimo za sebe!'
Hasan je umro 49. godine po Hidzri, po nekima 5. rebiu'l-evvela 50. godine,
odnosno — po drugima — 51. godine. Njegov brat se navra¢ao da mu kaze ko ga
je otrovao, no to nije ucinio. Rekao je: 'Allah je veéi osvetnik ukoliko je to onaj
ko mislim da jeste. Medutim, Allaha mi, niko s moje strane nece biti ubijen
nevin!"" (Es-Sujuti, 2003: 318) Iako ne kaze ko je to ucinio, Ibn Tejmijje,
takoder, smatra da je hazreti Hasan otrovan. (Ibn Tejmijje, 1984: 40)

Pl G e e 1 05 e i e et ) e of Olie f o ad " (B
Hejtemi, 1997: 2/399)

Cesto se moze cuti ili procitati kako je hazreti Husejn bio, "na svoju
ruku", jer su mu mnogi savjetovali da odustane, da ne polazi na
Kerbelu, itd. A, zapravo, iz historijskih izvora jasno se vidi da
hazreti Husejn i nije insistirao na tome da mu se preda hilafet. On
samo nije Zelio da prizna Jezida za halifu, jer je to bilo suprotno,
kao Sto smo vidjeli, vaze¢em mirovnom sporazumu.

S druge strane, ziv hazreti Husejn jednostavno je smetao
Jezidu, pa je on u svakom slu¢aju namjeravao ubiti hazreti Husejna,
u Medini, Mekki, ili gdje god da ga stigne. Najbolji dokaz za to je
nacin na koji se Jezid obra¢unao sa svojim politickim protivnicima,
nakon Kerbele, u Medini i Mekki. Svi oni koji ga nisu priznali i
nakon hazreti Husejnove pogibije na Kerbeli, bili su nemilosrdno
pobijeni. (Es-Sujuti, 194-195; Omerbasi¢, 1996: 34-35)

I, na kraju, ako hazreti Muavija, kako ¢emo vidjeti kasnije,
moze biti opravdavan zbog posezanja za vlastitim idZtihadom u
sukobu sa hazreti Alijom, zasto to pravo ne bismo priznali i hazreti
Husejnu u njegovom odlasku u Kufu i sukobu sa Jezidovom
vojskom?!

Tradicionalni izvori

Mi muslimani vjerujemo u Boziju odredbu i znamo da se sve
ono §to je Allah UzviSeni navijestio, u Svojoj Knjizi, desilo 1
desavat ¢e se. To je jedan od aspekata kur'anske nadnaravnosti
(i'dZazul-Kur'an).

Isto tako, i sve §to je Njegov Poslanik, Muhammed, sallallahu
alejhi ve alihi ve selleme, navijestio, sigurno ¢e se desiti. U
istinitost ovoga mogli su se uvjeriti, tokom historije, svi muslimani
1 nemuslimani. Mozda je jedan od najpoznatijih primjera
oslobadanje Istanbula od strane sultana Mehmeta Osloboditelja (e/-
Fatih) 1 njegove vojske:

"Konstantinija ¢e biti oslobodena, pa divan li ¢e biti njen
zapovjednik, i divna li ¢e biti ta vojska!" (Ibn Hanbel, 4/335;
El-Hakim En-Nejsaburi, 1990: 4/468)

Takoder, Allahov Poslanik, sallallahu alejhi ve alihi ve
selleme, navijestio je:

197



Kerbela — kriticki osvrt Mina Valjevac i Mensur Valjevac

c- PIPEEE aafo et 1T (5808 [T PRERY
5sans a o8 ¥ g 2 adls 35 Glls WS 1S sy o5 SIS
j—iqi/./)'

"Isra’ilove potomke su vodili vjerovjesnici. Kad god bi umro
Jjedan vjerovjesnik, za njim je dolazio drugi. Poslije mene nece biti
vjerovjesnika, vec¢ Ce biti veci broj halifa."”

Kad su ga pitali: "Sta nam zapovijeda$?" - odgovorio je:

"PrisezZite im redom i dajte im njihova prava. Allah Ce ih
pitati za ono Sto im je dao na cuvanje.” (El-Buhari, 1987: 3/1273;
Muslim En-Nejsaburi, 3/1471)

U drugim hadisima Allahov Poslanik, sallallahu alejhi ve alihi
ve selleme, navjestava:

"Poslije mene ce biti halife koji ¢e raditi po onome sto znaju i
¢init ¢e ono Sto im se nareduje, a poslije njih ¢e biti halife koji ¢e
raditi po onome Sto ne znaju i Cinit ¢e ono §to im se ne nareduje.
Onaj ko to osudi, nece imati nista sa time. Onaj koji se sustegne,
spasit ¢e se. Medutim, onaj ko bude zadovoljan i bude (ih) slijedio
(propast ¢e).” (Hibban, 1993: 15/41)

"Poslije mene ¢e biti halife, a poslije halifa ¢e biti emiri, a
poslije emira ¢e biti kraljevi, a poslije kraljeva ¢e biti oholi tirani,
a onda c¢e doci jedan covjek iz moga Ehli-bejta, koji ¢e napuniti
zemlju pravdom i pravednoscu, kao Sto je bila ispunjena nasiljem i
tiranijom, a zatim ée biti postavljen za emira Kahtanac® koji, tako
mi Onoga Koji me je poslao sa Istinom, nece biti manje znacajan
od njega.” (Et-Taberani, 1983: 22/374; El-Askalani, 1987: 13/214)

* Kahtan je juzni dio Arapskog poluotoka.

U jednoj predaji Allahov Poslanik, sallallahu alejhi ve alihi ve
selleme, precizno je navijestio period vladavine halifa poslije
njega:

"Hilafet ¢e u mome ummetu biti trideset godina, a nakon toga
¢e biti monarhija (mulk)." (Et-Tirmizi, 4/503; Ibn Hanbel, 5/221)

Sefine, radijallahu anhu, ashab koji je prenio ovaj hadis,
upitan da li i Muavija ulazi u ovaj hilafet, odgovorio je ( £, J5f &
¥ 4 2 mwi) da je prvi monarh bio Muavija, radijallahu anhu.

(Abadi, 1995: 12/260)

U osvrtu na znacenje ovoga hadisa, imam Es-Sujuti isti¢e da
znalci vele: "U tih trideset godina nakon Poslanika — mir 1
blagoslovi Boziji neka su na nj! — bila su samo cetvorica i,
nakratko, Hasan." (Es-Sujuti, 2003: 20)

To sto je najavio Allahov Poslanik, sallallahu alejhi ve alihi
ve selleme, kako smo vidjeli u prethodnom podnaslovu, u
potpunosti se obistinilo.

Allahov Poslanik, sallallahu alejhi ve alihi ve selleme,
navijestio je 1 da ¢e dvije skupine muslimana biti izmirene preko
hazreti Hasana:

"Zaista je ovaj moj sin prvak. Allah ¢e vjerovatno sa njime
izmiriti dvije velike skupine muslimana."” (E1-Buhari, 1987: 2/962)

Isto tako, Allahov Poslanik, sallallahu alejhi ve alihi ve
selleme, navijestio je 1 pogibiju hazreti Husejna na Kerbeli.

Naime, Ebu Umame prenosi da je Allahov Poslanik,
sallallahu alejhi ve selleme, rekao svojim Zenama: "lis 1,55 ¥ — Ne

uplakujte ovoga.”, t]. malog Husejna. Na dan kada je bio kod

Ummu Seleme, dosao mu je Dzibril, a on je njoj rekao: " 1] O
2% — Ne pustaj nikoga da ude.” Medutim, doSao je mali Husejn i
zaplakao, te ga je ona pustila. USao je i1 sjeo u krilo Allahovom
Poslaniku, sallallahu alejhi ve selleme. Dzibril rece: "dz gl & —

Zaista, ¢e ga tvoj ummet ubiti." On upita: "o5u4 145 4,1 — Zar ée ga
ubiti, a oni su vjernici?" Dzibril odgovori: ": — Da.", i pokaza mu
njegovu zemlju (turbetehii). (Al Gadijje, 1420: 5)

Zatim, imami Ahmed, Ibn Hibban et-Taberani i mnogi drugi’
biljeze da je melek kide’ zatraZio dozvolu od svoga Gospodara da
posjeti Vjerovjesnika, sallallahu alejhi ve selleme, pa mu je
dozvolio. Kada mu je doSao Vjerovjesnik, sallallahu alejhi ve
selleme, rekao je Ummi Selemi:

"Cuvaj nam vrata da niko ne ulazi."

U meduvremenu se pojavio mali hazreti Husejn, a ona ga je
sprijecila da ude. Medutim, on se provukao i usao, te se poceo
verati po ledima, ramenima i vratu Vjerovjesnika, sallallahu alejhi
ve selleme, dok ga je on ljubio. Melek ga upita: "Voli§ li ga?" On
odgovori. "Da."” Melek rece: "Tvoj ummet ¢e ga ubiti. A ako hoces,
pokazat ¢u ti mjesto na kojem ¢e biti ubijen?" On odgovori: "Da."
Melek ispruzi ruku i prinese crvenu zemlju, a Ummu Selema je uze
i stavi u svoju odje¢u. Sabit ibn Eslem, tabi'in koji ovaj hadis
prenosi od Enes ibn Malika, radijallahu anhu, kaze: ":565 & &l —
Mi smo culi da je to Kerbela." (Ibn Hanbel, 3/242 i 3/265)

Et-Taberani biljezi sljede¢u predaju, takoder od Ummi
Seleme, radijallahu anha, koja kaze da je, jednoga dana, Allahov
Poslanik, sallallahu alejhi ve alihi ve selleme, zaspao, pa se vrlo
nehoran probudio, dok mu je u ruci bila crvena zemlja koju je
prevrtao. Kada ga je upitala: "Kakva je ovo zemlja?", odgovorio je:

"DzZibril me je obavijestio za Husejna da ¢e ovaj biti ubijen

u Iraku, pa sam mu rekao: 'PokaZi mi zemlju na kojoj ce biti
ubijen.’, pa ovo je ta zemlja." (Et-Taberani, 1983: 3/109 1 23/308)

Imami Ahmed prenosi kako je Nudzejj, pratilac hazreti Alije

(sahibu mitheretiht), putovao sa njime. Kada su bili pored Nineve u

pravcu Siffina, hazreti Alija, radijallahu anhu, uzviknuo je: " ¢f 52!

ol Lz & we of 520 & . — Strpi se, Ebu Abdullahu.® Strpi se, Ebu

® Vidjeti: Al Gadijje, 1420: 5.

7 Ova predaja govori da su i drugi meleki, pored Dzibrila — alejhisselam,
posjecivali Allahova Poslanika, sallallahu alejhi ve selleme, u ljudskom obliku.

¥ Nadimak hazreti Husejna, prema sinu Abdullahu.

Abdullahu, na obali Eufrata." NudZzejj ga je upitao o ¢emu se radi, a
hazreti Alija je odgovorio:

1 Gk B 153 15 i e e 0 05 6 9 i 3 w31

"Jednog dana sam uSao kod Vjerovjesnika, sallallahu alejhi
ve selleme, dok su mu o¢i suzile, pa sam ga upitao: 'Allahov
Vjerovjesni¢e, je li te neko rasrdio? ZaSto tvoje oci suze?
Odgovorio je: 'Ne. Ve¢ je, maloprije, DZibril otiSao od mene i
kazao mi da ¢e Husejn biti ubijen na obali Eufrata, te me je upitao:
- Hoces li da pomirises njegov pokrov? Odgovorio sam: - Da, a on
Jje pruzio svoju ruku u kojoj je bila Saka zemlje i meni je dao. Nisam
se mogao savladati da ne zaplacem.™ (Ibn Hanbel, 1/85)

[ zaista, ta najava Allahovog Poslanika, sallallahu alejhi ve
alihi ve selleme, u potpunosti se obistinila. Hazreti Husejn,
radijallahu anhu, ubijen je 61. hidzretske godine, na Kerbeli, na
mjestu koje je opisao Allahov Poslanik, sallallahu alejhi ve alihi ve
selleme.

ASura i Kerbela

Cinjenica je da se masakr na Kerbeli desio 61. hidzretske
godine u mjesecu muharremu, na 10. dan, tj. Dan ASure. Medutim,
da i su muslimani i prije na neki nacin obiljezavali taj dan i da li se
ASura moZe svoditi samo na dogadaj na Kerbeli i oplakivanje
hazreti Husejna?

[z tradicionalnih izvora sasvim je jasno da je Dan ASure imao
svoj veliki znacaj 1 prije dolaska posljednje Objave, te da su se
znacajni dogadaji u zivotima prijasnjih poslanika desili upravo na
taj dan. Iz tih razloga i Allahov Poslanik, sallallahu alejhi ve alihi
ve selleme, naredio je post Dana ASure, prve hidzretske godine,
iako ga je on sam postio jos i u Mekki. To je tako potrajalo do 2.
hidzretske godine, kada je propisan post mjeseca ramazana, a post
ASure je postao sumnetom kojeg je Allahov Poslanik, sallallahu
alejhi ve alihi ve selleme, prakticirao sve do svoje smrti.

O vrijednosti posta Dana ASure Allahov Poslanik, sallallahu
alejhi ve alihi ve selleme, izmedu ostaloga, kaze:

"Nadam se da Allah postom Dana Asure brise godinu koja je
prije njega."” (Muslim En-Nejsaburi, 2/818)

Poznati islamski velikan i u¢enjak sejjid Abdul-Kadir Gejlani,
u svome djelu El-Gunjetu li talibi tarikil-Hakk, istice da je jedna od
vrijednosti (fedail) Dana ASure i ta da je u njemu ubijen hazreti
Husejn, radijallahu anhu. Osvréuéi se na drugacije stavove, on
kaze:

"Neki ljudi su ostri kriticari prema onima koji poste na ovaj
dan, kao i prema njegovom velicanju. Oni drze da nije dozvoljeno
postiti taj dan na osnovu toga $to je to dan u kojem je ubijen Husein
ibn Ali, Allah zadovoljan njime i njegovim ocem. Oni obrazlazu —
govore: 'Ono §to je ispravno i odgovarajuée na taj dan je da osjecaj
nesretnog gubitka treba biti izrazavan od strane ljudi jer se na taj
dan desila njegova pogibija. Ali, vi viSe volite da uzimate taj dan
kao dan sre¢e 1 radosti. Vi naredujete da za taj dan treba biti
posebno blagonaklon prema onima koji zavise od vas, mnogo
slobodnijim trosenjem i davanjem sadake siromaSnima, slabima i
onima koji su u potrebi. Ali, ovo nije postovanje koje je ispravno
prema Huseinu, r. a., za dZemat muslimana.’" (Gejlani, 2004: 192)

Odgovarajuc¢i na ovo pitanje, sejjid Abdul-Kadir el-Gejlani,
izmedu ostaloga, kaze:

"Ko god ovako tvrdi, taj grijesi i njegovo ucenje-mezheb je
protivrje¢no i neutemeljeno. Mi moZemo napustiti ovo ucenje kao
takvo, jer je Allah UzviSeni odabrao da unuk Vjerovjesnika, a. s.,

.....

njih, na najveli¢anstveniji od njih, i na najuzviSeniji od svih njih

